
EKOSHAHAR TASHKIL ETISHDA  
“YASHIL” BELBOG‘ HAMDA 
“YASHIL” MAKONNING O‘RNI
Karimova Muqaddas Zabixullayevna
Magistr, Toshkent shahar qurilish Bosh boshqarmasi 
“Qurilishni muhandislik tarmoqlari bilan ta’minlash sho‘basi” yetkachi mutaxassisi

Annotatsiya: Ushbu maqola ekoshaharlar tashkil etishda “yashil” siyosatning ahamiyatini o‘rganishga bag‘ishlangan. 
Ekoshaharlar barqaror rivojlanishni ta’minlashda muhim konsepsiya sifatida e’tirof etiladi, ular tabiiy resurslardan sama-
rali foydalanish, atrof-muhitni muhofaza qilish va yashash sharoitlarini yaxshilashga qaratilgan. Maqolada “yashil” siyosat-
ning shaharsozlikda tatbiq etilishi va uning shahar ekologiyasi, iqtisodiyoti hamda ijtimoiy hayotiga ta’siri ko‘rib chiqiladi. 

Kalit soʻzlar: ekoshahar, “yashil” belbog‘, “yashil” makon, eko-reurbanizatsiya, urbanizatsiya, issiqlik oroli effekti.
Abstract: This article is devoted to the study of the importance of green policy in the establishment of eco-cities. Eco-cities 
are recognized as an important concept in ensuring sustainable development, they are aimed at efficient use of natural 
resources, environmental protection and improvement of living conditions. The article examines the implementation of 
green policy in urban planning and its impact on the ecology, economy and social life of the city.

Key words: eco-city, green belt, green space, eco-reurbanization, urbanization, heat island effect.
Аннотация: Данная статья посвящена исследованию значения зеленой политики в создании экогородов. Эко-
города признаны важной концепцией в обеспечении устойчивого развития, они направлены на эффективное 
использование природных ресурсов, охрану окружающей среды и улучшение условий жизни. В статье рассматри-
вается реализация зеленой политики в градостроительстве и ее влияние на экологию, экономику и социальную 
жизнь города.

Ключевые слова: экогород, зеленый пояс, зеленые насаждения, экореурбанизация, урбанизация, эффект острова 
тепла. 

K I R I S H
Atrof-muhitga ziyon yetkazmaslik, tabiatni asrash – asrimizning eng dolzarb masalasi. Aholi sonining ortishi 

va buning barobarida energiya manbalari, suv resurslari hamda oziq-ovqatga boʻlgan talabning ham oʻsishi 
masalaning muhimlik jihatini yanada oshirmoqda. Inson aqli tabiat sirlarini ochish uchun oltin kalit boʻladi. 
Yon-atrofimizni ozoda saqlasak, bogʻ yaratsak, tabiat ham shunga yarasha javob qaytaradi.

Rivojlanish jadal o‘sib borayotgan zamonda shaharsozlikda “yashil”   belbog‘” va “yashil”   makonning o‘rni 
beqiyos. “Yashil”   uylar, ya’ni, eko-uylarni ko‘paytirish hamda tashkil etish atrof-muhitga ijobiy ta’sir ko‘rsatadi. 
1992-yil Rio-de-Janeyroda o‘tkazilgan BMT anjumani O‘zbekistonning global ekologik muvozanatni o‘rnatishda 
xalqaro hamkorlikni rivojlantirishi uchun kuchli turtki bo‘ldi. Bugungi kunda O‘zbekiston turli sohalarda xalqaro 
munosabatlarni tartibga soluvchi ko‘plab konventsiya va kelishuvlarni imzoladi, nufuzli xalqaro tashkilotlarga 
a’zo bo‘ldi.

M A V Z U G A  O I D  A D A B I Y O T L A R  S H A R H I
Ekoshaharlar konsepsiyasi so‘nggi yillarda barqaror rivojlanishni ta’minlash va atrof-muhit muhofazasini 

kuchaytirishning muhim elementi sifatida jahon miqyosida e’tirof etilmoqda. Ekoshaharlarning asosiy tamoyillari 
orasida tabiiy resurslardan samarali foydalanish, chiqindilarni minimallashtirish, “yashil”   infratuzilmani kengay-
tirish, shahar ekologiyasini yaxshilash va energiya samaradorligini oshirish mavjud. Biroq, bu tamoyillarning 
muvaffaqiyatli amalga oshirilishi ko‘p jihatdan “yashil”   siyosatning to‘g‘ri ishlab chiqilishiga bog‘liq.

“Yashil” siyosatning shaharsozlikda qo‘llanilishi bo‘yicha ko‘plab tadqiqotlar amalga oshirilgan. Misol 
uchun, Zhao et al. o‘z tadqiqotida1 ekoshaharlar uchun eng muhim ekologik siyosat choralari sifatida energiya 
samaradorligini oshirish, chiqindilarni qayta ishlash va “yashil” qurilish tamoyillarini qo‘llashni taklif etadi. Ushbu 
tadqiqotda ekologik jihatdan barqaror shaharlarning yaratilishida davlat siyosati va mahalliy boshqaruvning roli 
o‘rganilgan.

1 Zhao, H., Wang, Z., & Wang, C. (2021). Key environmental policy measures for eco-city development: Insights from an expert survey. 
Cities, 103343. DOI: 10.1016/j.cities.2020.103343.

Boshqa tadqiqotlarda, masalan, Jones “yashil” siyosatning urbanizatsiya jarayonlariga ta’siri va ijtimoiy 
tengsizlikni kamaytirishdagi roli ta’kidlangan2. Ushbu tadqiqotlar shuni ko‘rsatmoqdaki, shaharlarning ekologik 
muammolarini hal qilishda nafaqat texnologik yondashuvlar, balki iqtisodiy va ijtimoiy siyosat ham muhim rol 
o‘ynaydi.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qoʻllaniladigan usullardan 

foydalanildi. Ekoshahar tashkil  etishning mamlakat rivojiga ta’sirini oʻrganishda umumiylikdan individuallikka 
va aksincha tartibda deduksion yoki induksion usullardan foydalanish samara bersa, abstrakt-mantiqiy fikrlash 
usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot usullaridan, 
xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usullarini keng 
foydalanildi.

T A H L I L  V A  N A T I J A L A R
O‘zbekiston mintaqadagi ekologik muammolarni bartaraf etishga katta e’tibor qaratmoqda. Birgina, Orol 

fojiasi oqibatlarini yumshatish bo‘yicha misli ko‘rilmagan ishlar qilinmoqda. Dengizning qurigan hududida 
o‘rmonzorlar yaratish, “yashil”   belbog‘lar barpo etish kabi dolzarb masalalar qat’iy vazifa qilib belgilandi. 

O‘zbekiston Respublikasi Prezidentining 2023-yil 23-noyabrdagi “Respublikada yashillik darajasini yanada 
oshirish, “Yashil makon” umummilliy loyihasini izchil amalga oshirish orqali ekologik barqarorlikni ta’minlash 
chora-tadbirlari to‘g‘risida”gi PF-199-son Farmoniga muvofiq:

Yangi quriladigan, balandligi yer yuzasidan 12 metrdan baland va (yoki) umumiy maydoni 500 kvadrat 
metrdan ortiq bo‘lgan bino va inshootlar, agar ularga tutash hududlardagi yerlarning kamida 25 foizi ko‘ka-
lamzorlashtirish maydonlariga ajratilmagan va ularda ko‘kalamzorlashtirish tadbirlari amalga oshirilmagan 
taqdirda, davlat qabul komissiyasi tomonidan qabul qilinmaydi. Ushbu farmonga ko‘ra yurtimizda “yashil”   
belbog‘ va “yashil” makon dolzarb masalaga aylantirildi va bosqichma-bosqich chora-tadbirlar olib borilmoqda. 

Eko-reurbanizatsiya industrilash davrida oldin urbanizatsiyalashgan muhitni ekologik yondashish asosida 
qayta shakllantiriladi. Shahar bilan tabiat aloqalarini qayta tiklashda, arxitekturaviy muhitni yaratishda, tabiat 
bilan uyg‘unlashtirishda hamda arxitekturaviy loyihalashda joriy etilgan strategitya va jihozlar kompleksi sifatida 
aniqlanadi. Quyida mavzuga oid terminlarga alohida to‘xtalamiz.

“Urbanizatsiya” termini – modifikatsiya, arxitektura, shaharsozlik va ekologiya maqsadlarini yaqinlashti-
rishga mo‘ljallangan. U avval rejalashtirilgan muhitni loyihalash ahamiyatini oshirish va zamonga mos ravishda 
ekologik talablardan kelib chiqqan xolda arxitekturaviy faoliyatning evolyutsion jarayoniga javob beradi.

Ekoshahar - mustahkam, ustivor, turg‘un shahar. Bu atrof-muhitga ta’sir etishini hisobga olib loyihalangan 
shahardir. Mazkur shaharda yashovchi aholi energiya, suv va oziq-ovqat mahsulotlaridan foydalanishni mini-
mallashtiradi, issiqlikning behuda sarflanishiga, havoni karbonad angidrid (CO2) va metan bilan ifloslanishiga, 
shuningdek, suv obyektlarining ifloslanishiga umuman yo‘l qo‘yilmaydi. Birinchi marotaba “ekoshahar” atamasi 
1987-yilda Richard Registerning “Sog‘lom kelajak uchun shahar qurilishi” kitobida keltirib o‘tilgan.

Ekoshahar o‘zini atrof-muhitga minimal darajada bog‘liq holda ta’minlab, yangilanuvchi manbaalar yor-
damida energiya ishlab chiqaradi. Ekoshahar aholisining asosiy intilishi uglerod ta’sirini qisqartirishdir. 

Ekoshaharni shakllantirishning asosiy tamoyillari quyidagilardan iborat:
• oziq-ovqat mahsulotlarini yetishtirilgan joyidan iste’molchi manziligacha bo‘lgan masofani qisqartirish maq-

sadida turli qishloq xo‘jaligi punktlari va yer maydonlarini shahar markazida (yoki shahar atrofida) yaratish;
• yangilanuvchi energiya manbalari: shamol generatorlari, quyosh panellari yoki oqova suvlardan olingan 

biogazdan foydalanish;
• daraxt va gul ko‘chatlari ekish (soya joylarni tashkil etish) usullaridan foydalangan holda havoni sovutishga 

bo‘lgan ehtiyojni kamaytirishning turli usullarini qo‘llash, shu bilan birga tabiiy ventilyatsiya tizimini o‘rnatish, 
shahar maydonini 20%dan kam bo‘lmagan qismida suv obyektlari va “yashil” zonalarni ko‘paytirish.
Bu tadbirlar beton va asfaltning ko‘pligi natijasida shahar iqlimini qishloq joylariga nisbatan bir necha dara-

jada issiqlikni hosil qiluvchi, “issiqlik oroli effekti”ga qarshi kurashga qaratilgandir:
• shaxsiy avtomobillardan hosil bo‘luvchi is gazlarini kamaytirish maqsadida jamoat transporti ishini yax-

shilash va piyodalar yo‘laklarini ko‘paytirish (jamoat hududlarini yaratish);
• jamoat transportlarini erkin harakatlanishi uchun yo‘laklar ochish, o‘zboshimcha qurilishlarni hamda quri-

ladigan obyektlarni zichlashgan holatda loyihalanishini ko‘rib chiqish orqali shaharning havosi ifloslanishini 
oldini olish;

2 Jones, P. (2022). The role of green policies in urbanization processes and social inequality reduction. Sustainable Cities and 
Society, 104132. DOI: 10.1016/j.scs.2022.104132.

• qurilayotgan obyektlarga qo‘shimcha ravishda “yashil” hududni kengashtirish;
• tomlarni ko‘kalamzorlashtirish;
• chiqindi darajasi nol (0) ga yetkazish;
• faol uy;
• ustuvor shahar drenaj tizimi;
• energiya tejovchi tizim va moslama;
• suvni tejab ishlatadigan bog‘ va landshaftlarni loyihalash.

X U L O S A  V A  T A K L I F L A R
Mazkur maqolada ekoshaharlar tashkil etishda “yashil” belbog‘ hamda “yashil” makon”ning ahamiyati va 

roli tahlil qilindi. Ekoshaharlar barqaror rivojlanishni ta’minlash, tabiiy resurslardan samarali foydalanish va 
atrof-muhitni muhofaza qilish bo‘yicha zamonaviy yondashuvlardan biri bo‘lib, ular shaharlar infratuzilmasini 
ekologik jihatdan barqaror qilishda muhim ahamiyatga ega. “yashil”   siyosat esa ushbu jarayonning muhim 
tarkibiy qismi bo‘lib, u shaharlarni barqaror rivojlantirish uchun zarur bo‘lgan ekologik, iqtisodiy va ijtimoiy cho-
ralarning uyg‘unlashuvini ta’minlaydi.

Tadqiqotlar shuni ko‘rsatdiki, “yashil” siyosatni muvaffaqiyatli amalga oshirish nafaqat atrof-muhitni muho-
faza qilish, balki shaharlar aholisining turmush sifatini yaxshilashda ham ijobiy natijalarga olib keladi. Bu jara-
yonda davlat siyosati, mahalliy boshqaruv organlari va aholining faolligi muhim rol o‘ynaydi. “Yashil” siyosatning 
samarali bo‘lishi uchun innovatsion texnologiyalar va ijtimoiy adolat tamoyillariga asoslangan yondashuvlar 
zarur. 

